Broj: 01/1-11-1158/23
Sarajevo, 17.03.2023. godine

Općinski načelnik Općine Stari Grad Sarajevo na osnovu člana 70. Zakona o javnim nabavkama («Službeni glasnik BiH», broj: 39/14 i 59/22) donio je:

O D L U K U
o izboru najpovoljnijeg ponuđača za:            

Usluga izrade Glavnog projekta sanacije klizišta i projekta monitoringa na lokalitetu Sagrdžije broj 42 - džamija Ulomljenica, Općina Stari Grad Sarajevo
1. Najpovoljniji ponuđač za: Usluga izrade Glavnog projekta sanacije klizišta i projekta monitoringa na lokalitetu Sagrdžije broj 42 - džamija Ulomljenica, Općina Stari Grad Sarajevo je firma „PPG“ d.o.o. Sarajevo:
  CIJENA: 
        

   27.660,00 KM
  PDV:          


     4.702,20 KM
              UKUPNO SA PDV-om:        32.362,20 KM
        (slovima: tridesetdvijehiljadetristotinešezdesetdva i 20/100 KM)
O b r a z l o ž e nj e

Na poziv-tender za: Usluga izrade Glavnog projekta sanacije klizišta i projekta monitoringa na lokalitetu Sagrdžije broj 42 - džamija Ulomljenica, Općina Stari Grad Sarajevo, prijavili su se sljedeći ponuđači:
	RB
	Broj 
	Naziv ponuđača (šifra)

	1.
	01/1-11-1158-01/23
	WINNER PROJECT d.o.o. Sarajevo

	2.
	01/1-11-1158-02/23
	„PPG“ d.o.o. Sarajevo

	3.
	01/1-11-1158-03/23
	GRUPA PONUĐAČA: FM Inženjering d.o.o. i „GEO KONZALTING“ d.o.o. Sarajevo


Javno otvaranje ponuda izvršeno je dana 14.02.2023. godine u 10,00 sati. 
Nakon otvaranja ponuda izvršena je kontrola računske ispravnosti ponuda u smislu člana 17. stav (2) Uputstva za pripremu modela standardne tenderske dokumentacije i ponuda ("Službeni glasnik BIH", broj: 90/14 i 20/15). Služba za investicije i komunalne poslove je dopisom broj: 13/1-19-12-327/23 od 24.02.2023. godine, obavijestila Komisiju da je izvršila kontrolu propisanih uslova i računsku kontrolu dostavljenih ponuda, te je pregledom istih ustanovljeno sljedeće: 
1. Izvršena je računska kontrola ponude ponuđača “WINNER PROJECT” d.o.o. Sarajevo, te ustanovljeno da u istoj nema računskih grešaka. 
Nadalje, izvršena je kontrola ispunjenosti uslova propisanih od strane Ugovornog organa, te je konstatovano da ponuda ponuđača “WINNER PROJECT” d.o.o. Sarajevo ne zadovoljava uslove propisane od strane Ugovornog organa. 

Naime, na 19. stranici Ponude, dostavljena je potvrda Raiffeisen banke da glavni transakcijski račun ponuđača nije bio blokiran u periodu od 02.08.2022. godine do 02.02.2023. godine (posljednjih 6 mjeseci), dok je uslov za kvalifikaciju (tačka 8.2. tenderske dokumentacije - Ekonomska i finansijska sposobnost) bio da su aktivni poslovni računi, što je, između ostalog, potrebno dokazati dostavljanjem “Potvrde banke kod koje ponuđač ima otvoren glavni račun iz koje je vidljivo da račun ponuđača nije bio blokiran u posljednjih namjanje 12 (dvanaest) mjeseci”.

2. Izvršena je računska kontrola ponude ponuđača “PPG” d.o.o. Sarajevo, te ustanovljeno da postoji računska greška na posljednjoj stranici Obrasca za cijenu ponude (23. stranica ponude) i to:

- u dijelu “Rekapitulacija”, u iznosu “sveukupno sa PDV-om” umjesto iznosa od 32.302,20 KM, treba da stoji iznos od 32.362,20 KM. Ista greška ponavlja se u dijelu “Ukupna cijena”, gdje u iznosu “ukupna cijena sa popustom i PDV-om” umjesto iznosa od 32.302,20 KM (slovima: tridesedvijehiljadetristotinedvije i 20/100 KM), treba da stoji iznos od 32.362,20 KM (slovima: tridesetdvijehiljadetristotinešezdesetdvije i 20/100 KM).

- u dijelu “Ukupna cijena” u iznosu “ukupne cijene bez PDV-a” i “ukupne cijene sa popustom bez PDV-a” umjesto iznosa od 19.960,00 KM treba da stoji iznos od 27.660,00 KM. Ova greška ne utiče na ukupnu cijenu Ponude.

Nadalje, izvršena je kontrola ispunjenosti uslova propisanih od strane Ugovornog organa, te je konstatovano da ponuda ponuđača “PPG” d.o.o. Sarajevo zadovoljava sve uslove za kvalifikaciju propisane od strane Ugovornog organa.

3. Izvršena je računska kontrola ponude grupe ponuđača “FM Inženjering” d.o.o. Sarajevo i “GEO KONZALTING” d.o.o. Sarajevo, te ustanovljeno da u istoj nema računskih grešaka.

Nadalje, izvršena je i kontrola ispunjenosti uslova propisanih od strane ove Službe, te je konstatovano da ponuda grupe ponuđača “FM Inženjering” d.o.o. Sarajevo i “GEO KONZALTING” d.o.o. Sarajevo ne zadovoljava sve uslove propisane od strane Ugovornog organa.

Naime, na 37. stranici Ponude, u izvještaju o računima poslovnog subjekta “FM Inženjering” d.o.o. Sarajevo od strane Centralne Banke BiH, naveden je broj glavnog računa 1401011120089394 kod ASA Banka Naša i snažna d.d. Sarajevo, dok Potvrda o solventnosti ovog preduzeća, izdata od iste banke, glasi na drugi broj računa 1340011120482190, dok je uslov za kvalifikaciju (tačka 8.2. tenderske dokumentacije - Ekonomska i finansijska sposobnost) bio da su aktivni poslovni računi, što je, između ostalog, potrebno dokazati dostavljanjem “Potvrde banke kod koje ponuđač ima otvoren glavni račun iz koje je vidljivo da račun ponuđača nije bio blokiran u posljednjih najmanje 12 (dvanaest) mjeseci”.

Nadalje, na 41. stranici Ponude, u Obrascu za spisak izvršenih ugovora traženo je da isti “treba da popuni ponuđač, i ako je zajedničko poduzetništvo, svaki partner”, dok je u ovoj Ponudi obrazac popunio predstavnik grupe ponuđača “FM Inženjering” d.o.o. Sarajevo, uz potpis i pečat ovlaštenog lica Ponuđača, a partner u grupi ponuđača “GEO KONZALTING” d.o.o. Sarajevo nije popunio isti obrazac.

Nadalje, u dijelu Ponude koji se odnosi na uslove za kvalifikaciju (tačka 8.3.2. tenderske dokumentacije - Tehnička i profesionalna sposobnost - obrazovne i profesionalne kvalifikacije pružatelja usluge) dostavljeni su dokazi o kvalifikaciji lica koje ispunjava uvjete za odgovornog projektanta geodeta (diplomiranog inženjera građevine - geodetski smjer sa najmanje 5 godina radnog iskustva u struci i položenim stručnim ispitom), Omanović Mirzeta, dipl. ing. građ., uposlenika firme “AMG” d.o.o. Visoko. U uslovima za kvalifikaciju (tačka 8.3.2. tenderske dokumentacije) u nastavku je navedeno da “... za lica koja nisu zaposlena kod Ponuđača potrebno je dostaviti ovjerene kopije ili originale ugovora o saradnji ili angažmanu (obostrano potpisane) za cjelokupno vrijeme trajanja ugovora”, što nije dostavljeno za navedeno stručno lice Omanović Mirzeta. Na 62. i 63. stranici Ponude dostavljena je ovjerena kopija Ugovora o poslovno-tehničkoj saradnji Ponuđača “FM Inženjering” d.o.o. Sarajevo i njegovog poslodavca “AMG” d.o.o. Visoko, čiji je predmet “poslovno-tehnička saradnja ugovornih strana u pogledu angažovanja inženjera elektrotehnike sa iskustvom u oblasti projektovanja, nadzora i konsaltinga...”, što ne obuhvata saradnju u pogledu angažovanja inženjera geodeta.

Komisija za javne nabavke nastavila je sa radom, te potvrdila mišljenje Službe za investicije i komunalne poslove, te konstatovala sljedeće:

1. Ponuda ponuđača „WINNER PROJECT“ d.o.o. Sarajevo, je prihvatljiva prema obliku, uvezana na propisan način, ali je nepotpuna u pogledu tražene dokumentacije, te je kao takva NEKVALIFIKOVANA za daljnji tok nabavke.  

2. Ponuda ponuđača „PPG“ d.o.o. Sarajevo je prihvatljiva prema obliku i sadržaju, uvezana na propisan način i potpuna u pogledu tražene dokumentacije, te je kao takva POTPUNA I KVALIFIKOVANA za daljnji tok nabavke, s tim da u ponudi postoji računska greška, te će se, u tom smislu, od ponuđača zatražiti izjašnjenje.

3. Ponuda GRUPE PONUĐAČA: FM Inženjering d.o.o. i „GEO KONZALTING“ d.o.o. Sarajevo je prihvatljiva prema obliku, uvezana na propisan način, ali je nepotpuna u pogledu tražene dokumentacije, te je kao takva NEKVALIFIKOVANA za daljnji tok nabavke.  
S tim u vezi, Komisija za javne nabavke Općine Stari Grad Sarajevo, jednoglasno je donijela odluku da se zatraži Izjašnjenje od ponuđača „PPG“ d.o.o. Sarajevo po pitanju računske greške. Nakon izjašnjenja od strane ponuđača „PPG“ d.o.o. Sarajevo, Komisija za javne nabavke će nastaviti postupak nabavke.
Nakon što je ponuđaču „PPG“ d.o.o. Sarajevo dana 14.03.2023. godine poslan poziv za izjašnjenje, broj: 01/1-11-1158/23 od 14.03.2023. godine, ponuđač je ovom organu dostavio dana 15.03.2023. godine Izjašnjenje broj: 409/23 od 14.03.2023. godine, u kojem prihvata utvrđene računske greške.
Komisija za javne nabavke konstatuje sljedeće:
1. Ponuda ponuđača „PPG“ d.o.o. Sarajevo, broj: 229/23 od 09.02.2023. godine, koja je korigovana naprijed navedenim Izjašnjenjem, je POTPUNA I KVALIFIKOVANA za daljnji postupak javne nabavke.
U predmetnoj nabavci bila je planirana E-aukcija što je naznačeno u tenderskoj dokumentacijii Obavještenju o nabavci. S obzirom na to da je zaprimljena i kvalifikovana samo 1 (jedna) ponuda, E-aukcija nije održana, jer nisu ispunjeni uslovi iz člana 3. stav (3) Pravilnika o uslovima i načinu korištenja E-aukcije.
Shodno naprijed navedenom, Komisija za javne nabavke je Općinskom načelniku uputila Preporuku o izboru najpovoljnijeg ponuđača, te je u skladu sa članom 70., a u vezi sa članom 64. stav (1) tačka b) Zakona o javnim nabavkama (Službeni glasnik BiH, broj: 39/14 i 59/22) donesena Odluka kao u dispozitivu.
Protiv ove Odluke može se uložiti žalba na način predviđen članom 99. i u rokovima propisanim članom 101. Zakona o javnim nabavkama (Službeni glasnik BiH, broj: 39/14 i 59/22). Žalba se izjavljuje Općinskom načelniku kao ugovornom organu, u pisanoj formi i mora biti urađena u dovoljnom broju primjeraka koji ne može biti manji od 3 (tri).
Žalba se može uložiti direktno na protokol Općine ili preporučenom pošiljkom.
Zasnovanost akta na zakonu potvrđuju:
Tarik Aščić, stručni saradnik za javne nabavke
Aldiana Kavazović, dipl.pravnik

predsjednik Komisije za javne nabavke










      OPĆINSKI  NAČELNIK
                                                                                                     mr. Ibrahim Hadžibajrić                                                                                                                                                                                                                                       
Dostaviti:
1. „PPG“ d.o.o. Sarajevo, ulica Bulevar Meše Selimovića broj 81A, 71 000 Sarajevo;
2. GRUPA PONUĐAČA: FM Inženjering d.o.o. i „GEO KONZALTING“ d.o.o. Sarajevo, ulica Latička broj 14A/2, 71 210 Ilidža;

3. WINNER PROJECT d.o.o. Sarajevo, 
ulica Zmaja od Bosne broj 47A, 71 000 Sarajevo;
4. Služba za investicije i komunalne poslove;

5. Služba za finansije;
6. U spis 01/1-11-1158/23.
4

